
ᐅᐃᒍᖓ B ᑐᓂᓯᐅᖅᑲᐃᕐᓂᕐᒧᑦ ᐊᑐᐊᒐᒃᓴᖓᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᓂᐅᕐᕈᑎᒃᓴᓄᑦ 
ᑕᕆᐅᒥᐅᑕᓂᒃ ᐃᖃᓪᓕᐊᒐᒃᓴᓂᒃ: 

ᒪᓕᒐᖏᑦ, ᐱᓕᕆᐊᑦ, ᐃᑲᔪᕈᑎᑦ ᐊᒻᒪ ᐸᖅᑭᒡᖠᕐᓂᕐᒧᑦ ᐸᕐᓇᐅᑎᑦ ᐋᖅᑭᒡᓱᕐᓯᒪᓂᖓ 

 
ᖃᓄᐃᓚᐅᕐᒪᖔᑦ:  ᐃᖃᓪᓕᐊᖅᑐᓕᕆᓂᖅ ᓄᓇᕗᑦ ᑕᕆᐅᖏᓐᓂ ᐊᐅᓚᑕᐅᕗᖅ ᑲᑐᔾᔭᐅᓪᓗᓂ ᐊᒻᒪ 
ᑐᓂᓯᐅᖅᑲᐃᔨᐅᔪᑦ ᐱᓕᕆᕕᖓᑦ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ.  
ᐱᓕᕆᕕᐅᔪᖅ ᑭᓇᒃᑯᓐᓄᓕᒫᖅ ᐱᓕᕆᕕᖁᑎᒋᔭᐅᓪᓗᓂ ᒐᕙᒪᑯᓐᓄᑦ ᓴᖅᑭᑕᐅᓯᒪᔪᖅ ᓄᓇᕗᒥ 
ᓄᓇᑖᕈᑎᓄᑦ ᐊᖏᕈᑎᑎᒍᑦ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᒪᒋᔭᒃᓴᖃᖅᑐᑦ ᐊᑐᓂ 
ᓂᐅᕐᕈᑎᒃᓴᓂᒃ ᐃᖃᓪᓕᐊᒐᒃᓴᓂᒃ ᐃᖃᓪᓕᐊᖅᑎᐅᔪᓄᑦ ᑐᓂᓯᐅᖅᑲᐃᓂᕐᒧᑦ ᓄᓇᕗᒥ ᐃᖃᓪᓕᐊᖅᑎᐅᔪᓄᑦ 
ᐱᔪᒪᔪᓄᑦ.  ᑖᒃᑯᐊ ᑕᑎᒋᔭᐅᑎᓪᓗᒋᑦ ᐊᖏᔪᒻᒪᕿᐅᔪᒥᒃ ᑲᒪᒋᔭᒃᓴᖃᖅᑐᑦ ᑖᒃᑯᐊ ᐃᖃᓪᓕᐊᒐᒃᓴᐃᑦ 
ᑐᓂᐅᖅᑲᖅᑕᐅᖁᓪᓗᒋᑦ, ᐃᖃᓪᓕᐊᖅᑕᐅᖃᑦᑕᖁᓪᓗᒋᓪᓗ ᐊᒻᒪ ᑲᒪᒋᔭᑦᓯᐊᖃᑦᑕᖁᓪᓗᒋᑦ 
ᒪᑐᐃᖓᑦᓯᐊᕐᓗᑎᒃ ᐊᒻᒪ ᑭᐅᔪᓐᓇᑦᓯᐊᕐᓗᑎᒃ ᐊᒻᒪ ᑐᓂᓯᐅᖅᑲᐃᔨᐅᔪᑦ ᐃᑲᔪᕈᑎᒃᓴᓂᒃ ᑐᓂᓯᖃᑦᑕᕐᓗᑎᒃ 
ᓄᓇᕗᒥᐅᓄᑦ.  ᑖᓐᓇ ᑐᑭᖃᖅᑐᖅ ᑕᖅᑲᒃᑯᐊ ᑐᓴᐅᒪᑎᑕᐅᑦᓯᐊᕆᐊᖃᖅᑐᑦ ᐊᑐᖅᑕᐅᓂᖏᓐᓄᑦ ᐊᒻᒪ 
ᐃᑲᔪᕈᑕᐅᓂᖏᓐᓄᑦ ᐃᖃᓪᓕᐊᖅᑕᐅᕙᒃᑐᑦ.  ᐃᓕᓴᕐᓯᓯ ᓗᑎᒃ ᐅᓄᖅᑐᑦ ᓄᓇᕗᒥ ᓯᒡᔭᕐᒥᐅᑕᐅᔪᑦ 
ᓄᓇᓕᐅᔪᑦ ᐃᖅᑲᓇᐃᔮᑦᓴᑭᒻᒪᑕ ᓇᓗᓇᐃᕐᓯᔾᔪᑕᐅᕗᖅ ᐱᒻᒪᕆᐅᓂᖓᓂᒃ ᐃᑲᔪᖅᓯᔾᔪᑎᖃᑦᑎᐊᕆᐊᖃᕐᓂᖓ 
ᖃᓂᒋᔭᖏᓐᓄᑦ ᓄᓇᓕᐅᔪᑦ ᐃᖃᓪᓕᐊᕐᕕᐅᔪᓂᑦ. 
 
ᓴᓐᖏᔪᒃᑯᑦ ᐱᔅᓇᓯᖃᓗᐊᖏᒧᑦ ᐊᒻᒪ ᐋᖅᑭᒡᓱᑦᑎᐊᕐᓯᒪᔾᔪᑎᒃᓴᑭᒧᑦ ᐱᔾᔪᑎᒋᔭᐅᓗᐊᓐᖑᐊᕐᒪᑕ ᓄᓇᕗᒥ 
ᐃᓚᐅᓂᕆᔭᖓᓐᓄᑦ ᐃᑭᕐᒥ ᐃᖃᓪᓕᐊᕐᓂᒧᑦ.  ᓄᓇᕗᑦ ᓴᖅᑭᕋᑖᑕᐃᓐᓇᓚᐅᕐᒪᑦ ᐃᖃᓪᓕᐊᕐᓂᓕᕆᓂᕐᒥ 
ᓇᓗᓇᐃᖏᑦᑐᖅ ᐊᒃᓱᕈᕈᑎᖃᕐᓂᐊᕐᒪᑕ, ᑭᓯᐊᓂᓕ ᐱᓕᕆᔭᕆᐊᖃᖅᑐᑦ ᐊᖏᓕᒋᐊᖅᑕᐅᖁᓪᓗᒍ 
ᐱᔅᓇᓯᐅᔪᒧᑦ ᐊᔪᕈᓐᓃᕐᓴᕐᓂᒃ ᓄᓇᕗᒥ ᐃᖃᓪᓕᐊᖅᑎᐅᔪᑦ. 
 
 
ᐱᔾᔪᑎᐊ:  ᐱᔾᔪᑎᓪᓗᐊᑕᖓ ᓴᓇᔭᐅᓂᖓᑕ ᒪᓕᒐᖓ, ᐱᓕᕆᔾᔪᑎᒃᓴᖓᑦ, ᓄᓇᕗᒧᑦ ᐃᑲᔪᕈᑎᑦ ᐊᒻᒪ 
ᐸᖅᑭᒡᖠᕐᓂᕐᒧᑦ ᐸᕐᓇᐅᑎᑦ ᐃᒪᐃᑦᑑᕗᑦ: 

• ᐱᓕᕆᐊᒥᖕᓂᒃ ᒪᑐᐃᖓᑦᓯᐊᖅᑐᒃᑯᑦ, ᓴᖅᑭᔮᑦᓯᐊᖅᑐᒃᑯᑦ ᐊᒻᒪ ᑭᐅᔪᓐᓇᑦᓯᐊᖅᑐᒃᑯᑦ, 
ᓇᓗᓇᐃᕐᓯᓯᒪᓗᑎᒃ ᐱᓕᕆᔪᓐᓇᑦᓯᐊᕐᓂᖏᓐᓂᒃ ᐊᒻᒪ ᑲᒪᔪᓐᓇᑦᓯᐊᕐᓂᖏᓐᓂᒃ.  ᓴᓇᔪᓐᓇᕐᓂᖅ 
ᒪᑐᐃᖓᑦᓯᐊᖅᑐᒃᑯᑦ ᐊᒻᒪ ᓴᖅᑭᔮᑦᓯᐊᖅᑐᒃᑯᑦ ᐃᖏᕐᕋᓂᐅᔪᑦ ᐋᖅᑭᒡᓱᐃᑎᓪᓗᒋᑦ 
ᐃᖃᓪᓕᐊᒐᒃᓴᐅᔪᓂᒃ ᑐᓂᓯᐅᖅᑲᐃᓂᕐᒧᑦ ᓄᓇᕗᑦ ᖃᓂᒋᔭᖓᓂ ᐃᒪᕐᓂ ᓴᖅᑭᑦᑎᓂᐊᖅᑐᖅ 
ᓄᓇᕗᒥ ᓯᕗᓕᖅᑎᐅᓗᑎᒃ ᐋᖅᑭᓱᕐᓯᒪᓂᕆᔭᖏᓐᓂᒃ ᐃᓗᐊᒍᑦ ᑲᓇᑕᒥ ᐃᖃᓪᓕᐊᓂᕐᒧᑦ 
ᐊᑐᐊᒐᑎᒍᑦ; 

• ᓯᕗᒧᐊᑦᓯᐊᖁᓪᓗᒍ ᑰᑕᓂᒃ ᐱᕙᒃᑐᑦ ᓇᓗᓇᐃᕐᓯᒪᑦᓯᐊᖅᑐᒃᑯᑦ ᐊᒻᒪ ᐊᑑᑎᖃᕈᓐᓇᖅᑐᒃᑯᑦ 
ᐸᕐᓇᐅᑎᓂᒃ ᐊᐅᓚᑦᓯᔾᔪᑕᐅᔪᓐᓇᕐᓂᐊᕐᒪᑕ ᑭᓇᒃᑯᓕᒫᑦ ᐃᖃᓪᓕᐊᒐᒃᓴᖁᑎᖏᓐᓂᒃ 
ᐸᖅᑭᒡᓯᑦᓯᐊᕐᓗᑎᒃ ᐊᒻᒪ ᐊᖏᓕᒋᐊᖅᑕᐅᖁᓪᓗᒍ ᐃᑲᔪᕈᑎᐅᔪᑦ ᓄᓇᕗᒧᑦ. ᑕᐃᒪᓐᓇ ᐱᐅᓯᐅᔪᑦ 
ᒪᓕᒃᓯᒪᔪᑦ ᓄᓇᕗᒥ ᐃᖃᓪᓕᐊᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᓄᑦ, ᑖᒃᑯᐊ ᓇᓗᓇᐃᕐᓯᓯᒪᔪᑦ 
ᐱᓕᕆᔾᔪᓯᐅᔪᓂᒃ ᐊᒻᒪ ᐋᖅᑭᒡᓱᕐᓯᒪᓂᖏᓐᓄᑦ ᐱᓕᕆᔪᓐᓇᕆᐊᖃᖅᑕ ᖏᓐᓂᒃ 
ᐱᕙᓪᓕᐊᑎᑦᓯᑎᓪᓗᒋᑦ ᐃᓚᖓᑦ ᑐᕌᒐᒃᓴᓪᓗᐊᑕᖓᑦᑕ; 

• ᓯᕗᒧᐊᑦᓯᐊᖁᓪᓗᒋᑦ ᑎᒥᐅᔪᑦ ᑐᒃᓯᕋᖅᑐᑦ ᑰᑕᓂᒃ ᐱᑎᑕᐅᔪᒪᓪᓗᑎᒃ ᓇᓗᓇᐃᕐᓯᒪᑦᓯᐊᖅᑐᓂᒃ 
ᑐᓂᔭᐅᖁᓪᓗᒋᑦ ᖃᓄᖅ ᓄᓇᕗᑦ ᐃᑲᔪᖅᑕᐅᒐᔭᕐᒪᖔᑦ ᑐᓂᔭᐅᓐᓂᕈᑎᒃ ᐃᖃᓪᓕᐊᒐᒃᓴᓂᒃ.  ᑖᓐᓇ 
ᐱᐅᓯᐅᔪᖅ ᒪᓕᒃᓯᓯᒪᕗᖅ ᓄᓇᕗᒥ ᐃᖃᓪᓕᐊᕐᓂᕐᒧᑦ ᐅᐸᓗᖓᐃᔭᐅᑎᓂᒃ (2005) ᐊᒻᒪᓗ 
ᐊᐅᓚᑦᓯᔾᔪᑎᓄᑦ ᐊᒻᒪ ᐱᓕᕆᐊᓄᑦ ᕿᒥᕐᕈᓇᒍᑎᑦ ᓄᓇᕗᑦ ᐃᑭᐊᓂ ᐃᖃᓪᓕᐊᖅᑐᓕᕆᓂᕐᒧᑦ 
(2006); ᐊᒻᒪ 

• ᓯᕗᒧᐊᖁᓪᓗᒋᑦ ᑰᑕᓂᒃ ᐱᔪᑦ ᑐᑭᓯᒪᑦᓯᐊᖁᓪᓗᒋᑦ ᐊᒻᒪ ᐸᕐᓇᑦᓯᒪᑦᓯᐊᖁᓪᓗᒋᑦ ᐊᖑᒻᒪᑎᓂᐊᕐᒪᑕ 
ᒪᓕᒐᖅᑎᒍᑦ ᐊᑐᖅᑕᐅᔭᕆᐊᖃᖅᑐᓂᒃ ᑲᒪᑦᓯᐊᕐᓗᑎᒃ ᐸᖅᑭᔨᐅᓂᐊᖅᑎᓪᓗᒋᑦ.        

 
  
ᕿᒥᕐᕈᓇᖕᓂᕐᒧᑦ ᒪᓕᒐᐃᑦ:  ᐱᔾᔪᑎᒋᓪᓗᒍ ᑭᒡᓕᖃᕐᒪᑕ ᐊᑐᐃᓐᓇᐅᔪᑦ ᑰᑕᐃᑦ ᓄᓇᕗᒧᑦ ᖃᓂᒋᔭᖓᓄᑦ 
ᐊᑐᖅᑐᒃᓴᑦ, ᑐᒃᓯᕋᐅᑎᐅᔪᑦ ᐱᔪᒪᔪᓄᑦ ᕿᒥᕐᕈᓇᒃᑕᐅᖃᑦᑕᕐᓂᐊᖅᑐᑦ ᐊᑭᑦᑐᕋᐅᑎᓂᖏᑎᒍᑦ.  ᐊᑐᕐᓗᑎᒃ 
ᑐᓂᓯᐅᖅᑲᐃᓂᕐᒧᑦ ᒪᓕᒐᖏᓐᓂᒃ ᓄᓇᕗᒥ ᓂᐅᕐᕈᑎᒃᓴᓄᑦ ᐃᑭᕐᒥᑦ ᐃᖃᓪᓕᐊᖅᑐᓕᕆᓂᕐᒧᑦ, ᑖᒃᑯᐊ 
ᐱᓪᓗᐊᑕᐅᓂᖏᑦ ᑭᐅᔭᓂᐊᖅᑐᑦ ᒪᓕᒐᖏᓐᓂ, ᐱᓕᕆᔾᔪᑎᓂ, ᐃᑲᔪᕈᑎᓂ ᐊᒻᒪ ᐸᖅᑭᒡᖠᕐᓂᒧᑦ 
ᐸᕐᓇᐅᒍᑎᖏᑦ ᐃᒪᐃᑦᑑᓪᓗᑎᒃ: 
 

1. ᒪᓕᒐᖏᓐᓂᒃ ᒪᓕᑦᓯᐊᖁᓪᓗᒋᑦ ᐊᒻᒪ ᐊᔪᕈᓐᓃᕐᓴᖁᓪᓗᒋᑦ (ᑎᑭᓪᓗᒍ 30ᓄᑦ ᑎᑎᕈᑎᑦ). 
(a) ᒪᑐᐃᖓᑦᓯᐊᕐᓗᓂ, ᓴᖅᑭᔮᑦᓯᐊᕐᓗᓂ ᐊᒻᒪ ᑭᐅᔪᓐᓇᑦᓯᐊᕐᓗᓂ ᐊᐅᓚᓂᐅᔪᑦ; 
(b) ᑮᓇᐅᔭᓕᐅᕈᑎᖃᕈᓐᓇᑦᓯᐊᕐᓗᓂ ᓂᐅᕐᕈᑎᒃᓴᓕᐅᕐᓂᖓ; ᐊᒻᒪ 
(c) ᓇᓚᒎᖅᑐᒃᑯᑦ ᑭᖑᓂᑦᑎᓐᓂ ᐃᖃᓪᓕᐊᖅᑐᓕᕆᔨᐅᓂᑰᓗᓂ. 

 
ᑖᒃᑯᐊ ᑐᑭᒧᐊᒍᑎᑦ ᒪᓕᒃᓯᓯᒪᕗᑦ ᐃᓘᓐᓇᖏᓐᓂᒃ ᑐᓐᖓᕕᒋᔭᐅᔪᓂᒃ 1, 2, 3, 4, 5, 6, 8 ᐊᒻᒪ                            
9.  
 
ᑎᑎᕈᑎᐅᔪᓂᒃ ᓇᓴᐅᓯᖅᓱᐃᖃᑦᑕᖅᑐᑦ ᐊᑐᕐᓗᒍ  ᐃᓚᖓ (a) ᐃᖃᓪᓕᐊᖅᑐᓕᕆᔨᐅᔪᑦ ᓇᓗᓇᐃᕐᓯᔭᕌᖓᑕ 
ᒪᓕᒐᕐᓂᒃ ᒪᓕᒍᓐᓇᕐᓂᖏᓐᓂᒃ - ᐱᖃᓯᐅᑎᓪᓗᒍ ᒪᑐᐃᖓᑦᓯᐊᕐᓂᖅ, ᓴᖅᑭᔮᑦᓯᐊᕐᓂᖅ ᐊᒻᒪ 
ᑭᐅᔪᓐᓇᑦᓯᐊᕐᓗᑎᒃ ᐊᐅᓚᓂᖃᕐᓂᐅᔪᖅ. 
 
ᐃᖃᓪᓕᐊᖅᑎᐅᔪᑦ ᓇᓗᓇᐃᕐᓯᔪᓐᓇᖅᑐᑦ ᑮᓇᐅᔭᓕᐅᕈᓐᓇᕐᓂᖏᓐᓂᒃ - ᐱᖃᓯᐅᑎᓪᓗᒍ ᐱᔅᓇᓯᕆᔭᖓᓄᑦ 
ᐸᕐᓇᐅᑎᓕᐅᕐᓂᖅ, ᐃᖃᓪᓕᐊᕈᓐᓇᕐᓂᖅ, ᑲᒪᑦᓯᐊᕈᓐᓇᕐᓂᖅ, ᑮᓇᐅᔭᓂᒃ ᐅᑎᖅᑎᑦᓯᓂᖅ, ᓴᓗᒻᒪᖅᓴᕐᓯᒪᔪᓂᒃ 
ᐃᖃᓗᖕᓂᒃ ᓂᐅᕐᕈᑎᖃᕐᓂᖅ, ᐃᖅᑲᓇᐃᔮᖃᖅᑎᑦᓯᓂᖅ, ᐊᒻᒪ ᑮᓇᐅᔭᓕᐅᕈᑎᖃᕋᓱᐊᕐᓂᒃᑯᑦ ᐃᑲᔪᖅᑐᐃᓂᖅ 
ᓄᓇᕗᒥ - ᑖᒃᑯᐊ ᐃᓕᓴᕆᔭᐅᓯᒪᕗᑦ ᐃᓚᕈᑎᖓᒍᑦ (b)-ᑯᑦ.  
 
ᑭᖑᓂᑦᑎᓐᓂ ᐃᖃᓪᓕᐊᖃᑦᑕᑦᑎᐊᕐᓯᒪᓂᖓ ᐃᓕᓴᕆᔭᐅᓯᒪᓪᓗᓂ ᐃᓗᐊᒍᑦ ᐃᓚᕈᑎᖓᑕ (c). 
 

2. ᐃᓄᖕᓂᒃ ᐃᓚᐅᑎᑦᓯᓂᖅ (ᑎᑭᓪᓗᒍ 40ᓄᑦ ᑎᑎᕈᑎᑦ). 
(a) ᐊᒡᒍᖅᑐᕐᓯᒪᓂᕐᒥ ᐆᒪᔪᓕᕆᔨᑦ ᐅᕝᕙᓘᓐᓃᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᓇᖕᒥᓂᕆᓗᓂᔾᔪᒃ/ᑮᓇᐅᔭᖃᖅᑎᓪᓗᓂᔾᔪᒃ ᑮᓇᐅᔭᓕᐅᕋᓱᐊᕈᑕᐅᔪᓄᑦ 
ᐱᓕᕆᐊᖑᔪᖅ; 

(b) ᐃᓄᖕᓄᑦ ᓇᖕᒥᓂᕆᔭᐅᓗᓂ ᑮᓇᐅᔭᓕᐅᕋᓱᐊᕈᑕᐅᔪᓄᑦ ᐱᓕᕆᐊᖑᔪᖅ 
(c) ᖃᓂᒋᔭᖓ ᓄᓇᓕᐅᔪᖅ ᐃᖃᓪᓕᐊᕐᕕᐅᑉ; ᐊᒻᒪ 
(d) ᑮᓇᐅᔭᓄᑦ ᑕᑎᒋᔭᖃᖅᑐᑦ ᓄᓇᓕᐅᔪᑦ ᐃᖃᓪᓕᐊᕐᓂᒃᑯᑦ. 

 
ᑖᒃᑯᐊ ᑐᑭᒧᐊᒍᑎᐅᔪᑦ ᒪᓕᒃᓯᒪᔪᑦ ᒪᓕᒐᖏᓐᓂᒃ 3-ᒥᑦ 9-ᒧᑦ. 
 
ᐅᓄᕐᓂᖅᓴᓂᒃ ᓇᓴᐅᓯᖅᑕᐅᓪᓗᑎᒃ ᑎᑎᖅᑕᐅᔪᑦ ᐊᑐᕐᓗᒍ ᐃᓚᕈᑎᖓ (a) ᓇᖕᒥᓂᖃᕐᓂᕐᒧᑦ 
ᑮᓇᐅᔭᖃᖅᑎᑦᓯᔪᓂᑦ, 100% ᓇᖕᒥᓂᕆᔭᐅᒃᐸᑦ ᐊᒡᒍᖅᑐᕐᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᓐᓄᑦ 
ᐅᕝᕙᓘᓐᓂᑦ ᐊᑕᐅᓯᖏᑦᑐᓄᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓄᑦ ᖁᕝᕙᓯᖕᓂᖅᐹᒥᒃ ᑎᑎᖅᑕᐅᖃᑦᑕᖅᑐᑦ. 
 
ᐊᑖᒍᑦ ᐃᓚᕈᑎᖓᑕ (ᑲ), ᐅᓄᕐᓂᖅᐹᖑᔪᑦ ᑎᑎᖅᑕᐅᔪᓐᓇᖅᑐᑦ ᓇᓴᐅᑎᐅᔪᑦ ᑐᓂᔭᐅᔪᓐᓇᖅᑐᑦ 
ᐃᖃᓪᓕᐊᖅᑎᒧᑦ ᐱᓕᕆᕕᖃᖅᑐᒧᑦ, ᓇᖕᒥᓂᕆᔭᐅᔪᒧᑦ/ᑮᓇᐅᔭᖃᖅᑎᑦᓯᑎᓪᓗᒋᑦ ᐊᒡᒍᖅᑐᕐᓯᒪᓂᕐᒥ 

ᐆᒪᔪᓕᕆᔨᑦ ᑎᒥᖏᑦ ᐅᕝᕙᓘᓐᓃᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ, ᑖᒃᑯᐊ ᓄᓇᓕᖁᑎᒋᔭᐅᔪᑦ 
ᖃᓂᒃᓴᕐᓂᖅᐹᖑᓪᓗᑎᒃ ᐃᖃᓪᓕᐊᕐᕕᐅᔪᒧᑦ. 
 
ᐊᑖᒍᑦ ᐃᓚᕈᑎᖓᑕ (c), ᐅᓄᕐᓂᖅᐹᖑᔪᑦ ᑎᑎᕈᑕᐅᔪᓐᓇᖅᑐᑦ ᓇᓴᐅᑎᑦ ᑐᓂᔭᐅᔪᓐᓇᖅᑐᑦ 
ᐃᖃᓪᓕᐊᖅᑐᓕᕆᓂᕐᒧᑦ ᐱᓕᕆᕕᖃᖅᑐᓄᑦ, ᓇᖕᒥᓂᕆᔭᐅᔪᒧᑦ/ᑮᓇᐅᔭᖃᖅᑎᑦᓯᑎᓪᓗᒋᑦ ᐊᒡᒍᖅᑐᕐᓯᒪᓂᕐᒥ 
ᐆᒪᔪᓕᕆᔨᑦ ᑎᒥᖏᑦ ᐅᕝᕙᓘᓐᓃᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ, ᓄᓇᓕᐅᔪᑦ 
ᓇᓗᓇᐃᕐᓯᓯᒪᒃᐸᑕ ᑕᑎᖃᖃᑦᑕᕐᓂᖏᓐᓂᒃ ᐃᖃᓪᓕᐊᖅᑐᓕᕆᓂᕐᒥᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒥᒃ. 
 

3. ᐃᑲᔪᕈᑎᑦ ᓄᓇᕗᒥᐅᓄᑦ (ᑎᑭᓪᓗᒍ 30ᓄᑦ ᑎᑎᕈᑎᑦ). 
(a) ᐃᖅᑲᓇᐃᔭᖅᑎᑦᓯᓂᐊᖅᐸᑕ ᓄᓇᕗᒥᐅᓂᒃ, ᐱᓗᐊᖅᑐᒥᒃ ᐃᓄᖕᓂᒃ; 
(b) ᓇᖕᒥᓂᕆᔭᐅᓗᓂ ᑮᓇᐅᔭᓕᐅᕈᑎᖃᕋᓱᐊᕐᓂᒧᑦ ᐱᓕᕆᕕᐅᔪᖅ ᐊᒻᒪ/ᐅᕝᕙᓘᓐᓃᑦ 

ᐅᒥᐊᕐᔪᐊᖅ(ᑦ) ᐊᑕᐅᓯᕐᒧᑦ ᐅᓄᕐᓂᖅᓴᓄᓪᓘᓐᓂᑦ ᓄᓇᕗᒥᐅᑕᓄᑦ; ᐊᒻᒪ 
(c) ᐃᓚᐅᓗᑎᒃ ᕿᓂᕐᓂᕐᒧᑦ ᐃᖃᓪᓕᐊᕐᕕᒃᓴᓂᒃ ᑮᓇᐅᔭᖁᑎᖏᓐᓄᑦ, ᐊᒻᒪ 

ᒪᓕᒐᖏᓐᓂᒃ ᐊᓯᖏᓐᓂᒃ ᐃᑲᔪᖅᑐᐃᔾᔪᑎᓂᒃ ᓄᓇᕗᒧᑦ. 
 

ᑖᒃᑯᐊ ᑐᑭᒧᐊᒍᑎᐅᔪᑦ ᒪᓕᒃᓯᒪᔪᑦ ᒪᓕᒐᖏᓐᓂᒃ 1-ᒥᑦ 9-ᒧᑦ. 
 
 
ᐱᔾᔪᑎᒋᓪᓗᒍ ᐃᓚᕈᑎᖓ (a), ᑎᑎᖅᓯᔾᔪᑎᑦ ᓇᓴᐅᑎᑦ ᑐᓂᔭᐅᕙᒃᑐᑦ ᐅᓄᕐᓂᖏᑦ ᒪᓕᒃᑕᐅᓪᓗᑎᒃ 
ᐃᖅᑲᓇᐃᔭᖅᑎᒋᔭᐅᓂᐊᖅᑐᑦ (ᐱᖃᓯᐅᑎᓯᒪᓪᓗᑎᒃ ᓄᓇᒥ ᐃᖅᑲᓇᐃᔭᖅᑎᒋᔭᐅᓂᐊᖅᑐᑦ), 
ᖃᓄᐃᑦᑑᓂᖏᓪᓗ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᔪᑦ (ᒥᐊᓂᕐᓯᓂᕐᒧᑦ ᐊᒻᒪ ᐱᔭᕐᓂᖏᑦᑐᓂᒃ ᐃᖅᑲᓇᐃᔭᒃᓴᐅᔪᑦ 
ᐅᓄᕐᓂᖅᓴᓂᒃ ᑎᑎᖅᑕᐅᕙᒃᐳᑦ ᐃᖅᑲᓇᐃᔭᓕᓵᖅᑐᓂᑦ), ᐊᒻᒪ ᓇᓗᓇᐃᕐᓯᓯᒪᓗᑎᒃ 
ᐃᖅᑲᓇᐃᔭᖅᑎᖃᖃᑦᑕᕐᓯᒪᓂᖏᓐᓄᑦ ᓄᓇᕗᒥ, ᐱᓗᐊᖅᑐᒥᒃ ᐃᓄᖕᓂᒃ. 
 
ᓄᓇᕗᑦ ᓇᖕᒥᓂᕆᔭᖓᑦ ᐱᓕᕆᕕᐅᔪᖅ ᐊᒻᒪ/ᐅᕝᕙᓘᓐᓂᑦ ᐅᒥᐊᕐᔪᐊᖅ ᐃᓕᓴᕆᔭᐅᓯᒪᔪᑦ ᐊᑖᒍᑦ 
ᐃᓚᕈᑎᖓᑕ (b), ᐅᓄᕐᓂᖅᓴᓂᒃ ᑎᑎᕈᑎᑖᖃᑦᑕᖅᑐᑦ ᓇᓴᐅᑎᓂᒃ ᐊᑕᐅᓯᐅᖏᑦᑐᓄᑦ ᓄᓇᕗᒥᐅᑕᓄᑦ 
ᓇᖕᒥᓂᕆᔭᐅᑎᓪᓗᒍ. 
 
ᐱᔾᔪᑎᒋᓪᓗᒍ ᐃᓚᕈᑎᖓ (c), ᑕᑯᓗᒍ ᐃᓚᖓ 12 ᑖᒃᑯᓇᓂ ᑐᓂᓯᐅᖅᑲᐃᓂᕐᒧᑦ ᐊᑐᐊᒐᓂ ᐱᔾᔪᑎᖃᖅᑐᑦ 
ᕿᓂᕐᓂᕐᒧᑦ ᐃᖃᓪᓕᐊᕐᕕᒃᓴᓂᒃ ᑮᓇᐅᔭᖁᑎᒋᔭᐅᔪᑦ.  ᐆᒃᑑᑎᒋᓪᓗᒋᑦ ᐊᓯᖏᑦ ᐃᖃᔪᕈᑎᒃᓴᐅᔪᑦ 
ᑮᓇᐅᔭᓕᐅᕈᑎᒃᓴᑦ ᐃᑲᔪᕈᑎᐅᔪᑦ ᓄᓇᓕᖕᓂᕐᒥᐅᑦ ᐃᒻᒥᓂᕿᔪᓐᓇᕐᓂᖅᓴᐅᖁᓪᓗᒋᑦ, 
ᓂᐅᕐᕈᑎᒃᑎᒃᓴᖃᕐᕕᐅᔪᑦ ᐱᕙᓪᓕᐊᑎᑕᐅᓂᖏᑦ ᐊᒻᒪ ᑮᓇᐅᔭᓂᒃ ᐊᑐᕐᓂᒃ ᐱᓕᒻᒪᒃᓴᐃᓂᒃᑯᑦ, 
ᖃᐅᔨᐃᓴᓂᒃᑯᑦ, ᓯᒡᔭᖅᐸᓯᖕᒥᓗ ᐃᖃᓗᓕᕆᕕᖕᒥᒃ ᐊᒻᒪ ᐱᓕᕆᕕᐅᒐᔭᖅᑐᒥᒃ. 
 
ᐱᓪᓗᐊᑕᐅᓂᖏᑦ ᐱᔾᔪᑎᑦ: ᐱᓪᓗᐊᑕᐅᓂᖏᑦ ᐱᔾᔪᑎᑦ ᐃᓱᒪᒋᖃᓯᐅᑎᔭᐅᔭᕆᐊᖃᖅᑐᑦ ᐊᒻᒪ 
ᐱᖃᓯᐅᔾᔭᐅᓗᑎᑦ ᑐᒃᓯᕋᖅᑑᑉ ᒪᓕᒐᖏᓐᓄᑦ, ᐱᓕᕆᔾᔪᑎᖏᓐᓄᑦ, ᓄᓇᕗᒧᑦ ᐃᑲᔪᕈᑎᓄᑦ ᐊᒻᒪ 
ᐸᖅᑭᒡᖠᑦᓯᐊᓂᕐᒧᑦ ᐸᕐᓇᐅᑎᖏᑦ ᐱᖃᓯᐅᔾᔨᓯᒪᓗᑎᒃ ᐅᑯᓂᖓ: 
 
ᒪᓕᒐᖏᑦ ᐱᔾᔪᑎᑦ 

• ᓇᓗᓇᖏᔾᔪᑎᖃᖅᐸᑦ ᑐᒃᓯᕋᖅᑐᑦ ᐱᓕᕆᔪᓐᓇᑦᓯᐊᕐᓂᖏᓐᓂᒃ ᐊᒻᒪ ᐊᑎᓕᐅᖃᑕᐅᓯᒪᓗᑎᒃ 
ᓄᓇᕗᒥ ᐱᔅᓇᓯᐅᔪᓄᑦ ᐊᒻᒪ/ᐅᕝᕙᓘᓐᓃᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ/ᐊᒡᒍᖅᑐᕐᓯᒪᓂᕐᒥ 
ᐆᒪᔪᓕᕆᔨᑦ ᑎᒥᖏᑦ; 

• ᑐᓂᓯᓗᑎᒃ ᓇᓗᓇᐃᕐᓯᓯᒪᔪᓂᒃ ᓇᖕᒥᓂᖃᕐᓂᖓᓄᑦ ᐊᒻᒪ ᒥᐊᓂᕐᓯᓂᖓᓄᑦ 
ᐋᖅᑭᒡᓯᒪᓂᖁᑎᖓᓂᒃ; 

• ᓇᓗᓇᐃᕐᓯᓯᒪᓗᓂ ᖃᓄᖅ ᒥᐊᓂᓯᔾᔪᑎᖓ ᐋᖅᑭᒡᓯᒪᓂᖓ ᐱᓕᕆᖃᑕᐅᔪᓐᓇᑦᑎᐊᕋᓗᐊᕐᒪᖔᑦ 
ᐱᓕᕆᐊᖃᖁᓪᓗᒍ ᐱᔅᓇᓯᖓᓄᑦ ᐊᒻᒪ ᒥᐊᓂᕐᓯᓂᖓᓄᑦ ᐃᖃᓪᓕᐊᒐᒃᓴᓄᑦ ᑐᓂᓯᐅᖅᑲᐃᓂᕐᒧᑦ; 

• ᑐᓂᓯᓗᓂ ᑎᑎᕋᕐᓯᒪᔪᓂᒃ ᐱᓪᓗᐊᑕᐅᓂᖏᓐᓂᒃ ᐃᖅᑲᓇᐃᔭᖅᑎᐅᔪᑦ, ᐱᖃᓯᐅᑎᓗᒋᑦ 
ᑐᖅᑲᖅᑕᕐᕕᐅᓪᓗᑎᒃ ᐃᖅᑲᓇᐃᔭᖅᑎᐅᔪᑦ; 

• ᓇᓗᓇᐃᕐᓯᓗᑎᒃ ᒪᓕᒐᖅᑎᒍᑦ ᐱᓕᕆᖃᑎᖃᕐᓂᖏᑦ ᐊᑯᓐᓂᐊᓂ ᑐᒃᓯᕋᖅᑐᑦ ᐊᒻᒪ 
ᒥᐊᓂᕐᓯᔨᐅᓪᓗᑎᒃ ᑎᒥᐅᔪᑦ (ᐊᔾᔨᒌᖏᑉᐸᑕ); 

• ᑐᓂᓯᓗᓂ ᑎᑎᕋᕐᓯᒪᔪᓂᒃ ᑐᒃᓯᕋᖃᑕᐅᔪᓂᒃ ᑲᒻᐸᓂᐅᔪᑦ ᑲᑎᒪᔨᖏᓐᓂᒃ; 
• ᑐᓂᓯᓗᓂ ᐊᔾᔨᖏᓐᓂᒃ ᑲᒻᐸᓂᐅᔪᑦ/ᑲᑐᔾᔨᖃᑎᒌᑦ ᐱᓕᕆᕕᖓᓐᓄᑦ ᒪᓕᒐᖏᓐᓂᒃ 

ᒪᓕᒐᕋᓛᖏᓐᓂᒃ; 
• ᑐᓂᓯᓗᓂ ᖃᓄᐃᓕᖓᓂᖓᓄᑦ ᑎᑎᕋᕐᓯᒪᔪᓂᒃ ᐃᓚᒋᔭᐅᓂᖓᓄᑦ ᐊᒻᒪ/ᐅᕝᕙᓘ•ᓃᑦ 

ᐃᓚᒋᔭᐅᓂᖓᓄᑦ ᐅᓂᒃᑳᓕᐅᕈᑎᒋᔭᐅᔭᕆᐊᖃᖅᑐᑦ ᐋᖅᑭᒡᓱᕐᓯᒪᓂᖏᓐᓄᑦ; 
• ᑐᓂᓯᓗᑎᒃ ᓇᓗᓇᐃᕐᓯᔾᔪᑎᒥᒃ ᐅᖃᖃᑎᖃᖃᑦᑕᕐᓂᖓᓄᑦ ᐃᓚᒋᔭᐅᔪᓄᑦ ᐱᓪᓗᒋᑦ 

ᐊᒃᑐᐊᓂᖃᖅᑐᑦ ᑎᒥᐅᔫᑉ ᐃᖃᓪᓕᐊᖅᑐᓕᕆᓂᕐᒧᑦ ᐱᓕᕆᐊᖏᓐᓄᑦ, ᐊᒻᒪ ᓇᓗᓇᐃᕐᓯᔾᔪᑎᑦ 
ᐃᓚᒋᔭᐅᔪᑦ ᖃᐅᔨᒪᓂᖏᓐᓂᒃ ᐃᓚᐅᓂᕆᔭᖏᓐᓂᒡᓗ ᐃᓱᒪᓕᐅᕋᓱᐊᖅᑎᓪᓗᒋᑦ 
ᑖᒃᑯᓄᖓᓕᕆᓂᕐᒧᑦ ᐱᓕᕆᐊᓄᑦ; 

• ᑐᓂᓯᓗᓂ ᑎᒥᐅᔪᒧᑦ ᐋᖅᑭᒡᓱᕐᓯᒪᓂᕆᔭᐅᔪᑦ ᐱᓕᕆᕕᓕᒫᓂ, ᑮᓇᐅᔭᓕᐅᕋᓱᐊᕐᓂᕐᒧᑦ 
ᑎᒥᖁᑎᒋᔭᐅᔪᓂ, ᑲᑐᔾᔭᐅᓪᓗᑎᒃ ᐱᓕᕆᔭᐅᔪᓂ ᐊᒻᒪ ᑕᐱᕇᒡᖢᑎᒃ ᐱᓕᕆᔭᐅᔪᓂᒃ 
ᓇᓗᓇᐃᕐᓯᓯᒪᓗᑎᒃ (ᐊᑐᕆᐊᖃᖅᐸᑦ) ᒪᓕᒐᖅᑎᒍᑦ ᐋᖅᑭᒡᓱᕐᓯᒪᓂᕆᔭᖓᓂᒃ, ᑲᓇᑕᐅᑉ 
ᐊᒡᒍᖅᑐᕐᓯᒪᓂᖓᓂ/ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓂ/ᓄᓇᓕᖓᓂ ᐊᑎᓕᐅᕐᕕᖓᑕ, ᐳᓴᓐᑎᖓ 
ᓇᖕᒥᓂᖃᕐᓂᕐᒧᑦ, ᐊᓯᖏᓪᓗ; 

• ᑐᓂᓯᓗᑎᒃ ᓇᐃᓈᕐᓯᒪᔪᓄᑦ ᑐᒃᓯᕋᐅᑎᓕᐊᖑᔪᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᓕᕆᖃ ᐅᓂᕐᒧᑦ 
ᐊᒻᒪ/ᐅᕝᕙᓘᓐᓃᑦ ᓂᖏᖅᑕᕐᓂᕐᒧᑦ ᐋᖅᑭᒡᓱᕐᓯᒪᓂᕆᔭᐅᔪᑦ; 

• ᓇᓗᓇᐃᕐᓯᓗᑎᒃ ᐊᒻᒪ ᓇᓗᓇᓐᖏᑎᑦᓯᓗᑎᒃ ᑭᖑᓂᑦᑎᓐᓂ ᐊᐅᓚᑦᓯᑦᓯᐊᓚᐅᕐᓂᖏᓐᓂᒃ 
ᒪᓕᒐᐅᔪᓂᒃ ᒪᓕᑦᓯᐊᕐᖢᑎᒃ ᑖᒃᑯᐊ ᑐᒃᓯᕋᐅᑎᓕᐅᖅᑐᑦ. 

 
ᐱᔅᓇᓯᒧᑦ ᐱᔾᔪᑎᑦ 

• ᑐᓂᓯᓗᑎᒃ ᐊᔾᔨᖏᓐᓂᒃ ᒫᓐᓇᕐᓂᓴᐅᓂᖅᐹᖑᔪᓂᒃ ᑮᓇᐅᔭᓕᕆᔨᓄᑦ ᓇᓴᖅᑕᐅᓯᒪᔪᕕᓂᕐᓂᒃ 
ᑮᓇᐅᔭᓕᐊᖏᓐᓄᑦ ᑎᑎᕋᕐᓯᒪᔪᖁᑎᖏᓐᓂᒃ, ᑮᓇᐅᔭᓕᕆᔾᔪᑎᓂᒃ ᐊᒻᒪ ᑮᓇᐅᔭᖁᑎᖏᓐᓄᑦ 
ᑎᑎᕋᕐᓯᒪᔪᓂᒃ; 

• ᑐᓂᓯᓗᑎᒃ ᓇᐃᓈᕐᓯᒪᔪᓄᑦ ᑐᒃᓯᕋᐅᑎᑦ ᐊᖑᓇᓱᖕᓂᕐᒧᑦ ᐱᓕᕆᐊᖑᔪᓄᑦ ᑐᕌᒐᒃᓴᖃᐅᖅᖢᑎᒃ 
ᓂᕐᔪᑎᓂᒃ ᐱᖃᓯᐅᔾᔨᓯᒪᓗᑎᒃ ᐅᑯᓂᖓ: 

o ᓇᓗᓇᐃᕐᓯᓯᒪᔪᓂᒃ ᐃᖃᓪᓕᐊᕐᓂᒧᑦ ᐸᕐᓇᐅᑎᓂᒃ ᐊᑐᓂ ᐱᓇᓱᐊᕐᓂᐊᖅᑕᖏᓐᓄᑦ 
ᐊᕐᕌᒍᒥ ᓇᓕᐊᖕᓂᑐᐃᓐᓇᖅ; 

o ᓇᐃᓈᕐᓯᒪᔪᑦ ᑐᒃᓯᕋᐅᑎᖓᓂ ᐊᖑᓇᓱᒍᓯᕆᓂᐊᖅᑕᖓᓄᑦ ᐱᐅᓯᐅᔪᑦ; 
o ᓇᓗᓇᐃᕐᓗᒋᑦ  ᐊᑐᕈᒪᓂᐊᖅᑕᖏᑦ ᐅᒥᐊᕐᔪᐊᖅ (ᐅᒥᐊᕐᔪᐊᑦ); 
o ᓇᓗᓇᐃᕐᓗᒋᑦ ᓇᒧᑦ ᐃᖃᓗᒃᑕᖏᑦ ᓄᓈᖅᑕᐅᓂᐊᕐᒪᖔᑕ ᐊᒻᒪ 

ᓴᓗᒻᒪᖅᓴᖅᑕᐅᓂᐊᕐᒪᖔᑕ; 
o ᓇᓗᓇᐃᕐᓗᒋᑦ ᐳᓴᓐᑎᖏᑦ ᑰᑕᐃᑦ ᐱᔭᐅᔭᕆᐊᖃᕐᓂᐊᖅᑐᑦ ᐊᑐᕐᓗᑎᒃ ᓵᑕᖅᑕᐅᓯᒪᔪᒃᑯᑦ; 

• ᑐᓂᓯᓗᑎᒃ ᖃᓄᐃᓕᖓᓂᐊᕐᒪᖔᑦ ᓴᓗᒻᒪᕐᓴᐃᕕᐅᓂᐊᖅᑐᖅ ᐊᒻᒪ ᓂᐅᕐᕈᑎᖃᕐᓂᕐᒧᑦ 
ᐸᕐᓇᐅᑎᐅᔪᑦ; 

• ᓇᓗᓇᐃᕐᓗᒋᑦ ᓄᒃᑎᕐᓂᕐᒧᑦ ᐸᕐᓇᐅᑎᖏᑦ ᑲᑐᔾᔭᐅᔪᒥᑦ/ᓵᑕᖅᑕᐅᓯᒪᔪᒥᑦ ᓇᖕᒥᓂᕐᒧᑦ (ᐊᑐᖅᐸᑦ 
ᑭᓯᐊᓂ); 

• ᑐᓂᓯᓗᑎᒃ ᒥᒃᓴᐅᓴᒃᑕᐅᓯᒪᔪᓂᒃ ᑮᓇᐅᔭᖅᑐᕈᑎᒃᓴᕆᒐᔭᖅᑕᖏᓐᓂᒃ ᐊᕐᕌᒍᑉ ᐃᓗᐊᓂ 
ᐱᖃᓯᐅᑎᓪᓗᒋᑦ ᑮᓇᐅᔾᔭᒃᓵᖑᒐᔭᖅᑐᑦ ᐃᓘᓐᓇᖏᓐᓂᑦ ᐱᕕᐅᔪᓂᑦ ᐊᒻᒪ ᓂᕆᐅᒋᔭᐅᔪᑦ ᑮᓇᐅᔭᐃᑦ 
ᐊᑭᓕᐅᑕᐅᓂᐊᖅᑐᒋᔭᐅᓗᑎᒃ ᐃᓘᓐᓇᖏᓐᓄᑦ ᐱᓕᕆᐊᓄᑦ ᐊᒻᒪ ᐊᐅᓚᑕᐅᔪᓄᑦᔨ 

• ᑐᓂᓯᓗᑎᒃ ᖃᓄᐃᓕᖓᓂᐊᕐᒪᖔᑕ ᑐᒃᓯᕋᐅᑎᐅᔪᑦ ᓯᕕᑐᔪᒧᑦ ᐱᕙᓪᓕᐊᑎᑦᓯᕐᓂᒧᑦ 
ᐅᐸᓗᖓᐃᔭᐅᑎᐅᔪᑦ; 

• ᐊᓯᖏᑦ ᐱᔅᓇᓯᐅᔪᒧᑦ ᑐᓴᒐᒃᓴᖁᑎᒋᔭᐅᔪᑦ ᐃᖃᔪᕐᓂᐊᖅᑐᑦ ᕿᒥᕐᕈᓇᒃᑕᐅᑎᓪᓗᒋᑦ ᑐᒃᓯᕋᐅᑎᐅᔪᑦ. 
 
ᐃᑲᔪᖅᑐᐃᔾᔪᑎᓄᑦ ᐱᔾᔪᑎᑦ 
 

• ᑐᕌᒐᒃᓴᐃᑦ ᐊᒻᒪ ᑎᑭᑕᐅᓇᓱᐊᕐᓂᐊᖅᑐᑦ ᑐᒃᓯᕋᖅᑎᐅᑉ ᐸᕐᓇᐅᑎᖏᑦ; 
• ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕕᒃᓴᐅᔪᑦ ᐊᖅᑯᑎᒋᓪᓗᒋᑦ ᐃᖅᑲᓇᐃᔭᖅᑎᖃᕐᓂᕐᒧᑦ 

ᓄᓇᕗᒥᐅᑕᐅᒧᓂᒃ, ᐱᓗᐊᖅᑐᒥᒃ ᐃᓄᖕᓂᒃ; 
• ᓇᖕᒥᓂᖃᕐᓂᖅ ᑮᓇᐅᔭᓕᐅᕈᑕᐅᓇᓱᐊᖅᑐᒥᒃ ᐊᒻᒪ/ᐅᕝᕙᓘᓐᓃᑦ ᐅᒥᐊᕐᔪᐊᒥᒃ (ᓂᒃ) ᐊᑕᐅᓯᕐᒧᑦ 

ᐅᓄᕐᓂᖅᓴᓄᓪᓘᓐᓃᖅ ᓄᓇᕗᒥᐅᑕᐅᔪᓄᑦ; 
• ᐸᕐᓇᐅᑎᑦ ᑮᓇᐅᔭᓂᒃ ᐊᑐᒃᑲᓐᓂᕐᓂᐊᕐᓂᖏᓐᓄᑦ ᑮᓇᐅᔭᓕᐊᖏᓐᓂᒃ ᐃᖃᓪᓕᖃᖅᑐᓕᕆᓂᕐᒧᑦ 

R&D ᐊᒻᒪ/ᐅᕝᕙᓘᓐᓃᖅ ᓴᖅᑭᑉᐸᓪᓕᐊᔪᓄᑦ ᐃᖃᓪᓕᐊᖅᑐᓕᕆᓂᕐᒧᑦ ᐱᕙᓪᓕᐊᑎᑦᓯᕐᓂᒧᑦ, 
ᐱᖃᓯᐅᑎᓪᓗᒋᑦ ᕿᓂᕐᓂᖅ ᐃᖃᓪᓕᐊᕐᕕᒃᓴᐅᖕᒪᖔᑦ ᑮᓇᐅᔭᖃᖅᑎᑦᓯᔾᔪᑎᓂᑦ; 

• ᖃᓄᖅ ᐸᕐᓇᐅᑎᑦ ᓴᖅᑭᑦᑎᕙᓪᓕᐊᖕᒪᖔᑕ ᓄᑖᓂᒃ ᐊᑭᑐᔪᖅᑐᕈᑎᒃᓴᓂᒃ ᐊᒻᒪ/ᐅᕝᕙᓘᓐᓃᑦ 
ᐱᖁᑎᕐᔪᐊᓂᒃ ᐊᖑᓇᓱᒍᑎᓂᒃ ᐊᒻᒪ/ᐅᕝᕙᓘᓐᓃᑦ ᐃᖃᓗᓕᕆᕕᖕᒧᑦ ᐱᕕᒃᓴᐅᔪᖤᒃ; 

• ᐱᓕᕆᐊᑦ ᐱᖃᓯᐅᔾᔨᓯᒪᓗᑎᒃ ᓄᓇᖃᖅᑐᓂᒃᑕᐅᖅ ᐊᓯᖏᓐᓂᑦ ᓄᓇᓕᖕᓂ; 
• ᐃᑲᔪᕈᑎᑦ ᓄᓇᕗᑦ ᑮᓇᐅᔭᓕᐅᕈᑎᒋᒐᓱᐊᖅᑕᖓᓐᓄᑦ; 
• ᐃᑲᔪᖃᑎᒌᖕᓂᒃᑯᑦ ᐱᓕᕆᖃᑎᖃᕐᓂᖅ ᓄᓇᓕᖕᓂ ᐊᓯᖏᓐᓂ; 
• ᐸᕐᓇᐅᑎᓕᐊᑦ ᐱᓕᒻᒪᒃᓴᐃᓂᕐᒧᑦ ᐸᕐᓇᐅᑎᒃᓴᓄᑦ; 
• ᐸᕐᓇᐅᑎᒃᓴᖅᑕᖃᖅᐸᑦ ᑮᓇᐅᔭᓂᒃ ᐊᑐᒃᑲᓐᓂᕐᓂᕐᒥᒃ ᑮᓇᐅᔭᓕᐊᓂᒃ ᑕᒪᒃᑯᓄᖓ ᐃᖃᓪᓕᐊᕐᓂᕐᒧᑦ 

ᑐᓐᖓᕕᖃᖏᑦᑐᓄᑦ ᐱᓕᕆᐊᓄᑦ; 
• ᐃᑲᔪᕈᑎᑦ ᓇᓗᓇᐃᕐᓯᔾᔪᑎᖏᓐᓄᑦ ᓇᐃᓈᕐᓯᒪᔪᑦ; 
• ᐊᓯᖏᑦ ᐃᑲᔪᕈᑎᐅᔪᑦ ᑐᓴᒐᒃᓴᐅᔪᑦ ᐊᑐᖅᑕᐅᔪᓐᓇᖅᑐᑦ ᕿᒥᕐᕈᓇᒃᑎᓪᓗᒋᑦ ᑐᒃᓯᕋᐅᑎᓕᐊᓂᒃ. 

 
ᐱᔾᔪᑎᑦ 

• ᓇᓗᓇᐃᕐᓯᓯᒪᓗᑎᒃ ᑐᑭᓯᒪᓂᖏᓐᓄᑦ ᖃᓄᖅ ᑐᑭᖃᕐᒪᖔᑦ ᑲᒪᑦᓯᐊᕐᓗᓂ ᐸᖅᑭᒡᓯᕐᓂᐅᔪᖅ; 
• ᓇᓗᓇᐃᕐᓯᒪᑦᓯᐊᕐᓗᒋᑦ ᐱᓕᕆᐊᒃᓴᐅᔪᑦ ᒪᓕᖁᓪᓗᒋᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ 

ᒪᓕᒐᖅᑎᒍᑦ ᐊᑐᕆᐊᖃᖅᑐᑦ ᑲᒪᑦᓯᐊᕐᓂᕐᐊᕐᓗᓂ ᐸᖅᑭᒡᓯᕐᓂᕐᒧᑦ; 
• ᓇᓗᓇᐃᕐᓯᓗᑎᒃ ᐊᒻᒪ ᖃᐅᔨᑎᑦᓯᓗᑎᒃ ᑭᖑᓐᓂᑦᑎᓐᓂ ᑲᒪᑦᓯᐊᓚᐅᕐᓂᖏᓐᓂᒃ ᐸᖅᑭᒡᓯᓪᓗᑎᒃ 

ᑖᒃᑯᐊ ᑐᒃᓯᕋᐅᑎᓕᐅᖅᑐᑦ. 
 
 
ᑭᐅᔭᕆᐊᖃᕐᓂᖅ:  ᑐᒃᓯᕋᐅᑎᓕᐅᖅᑐᑦ ᐅᖃᐅᑎᔭᐅᕗᑦ ᐱᔭᕇᖅᑕᐅᑦᓯᐊᖁᓪᓗᒋᑦ ᒪᓕᒐᖏᑦ, ᐱᔅᓇᓯᖏᑦ, 
ᐃᑲᔪᕈᑎᐅᔪᑦ ᐊᒻᒪ ᐸᖅᑭᒡᖠᑦᓯᐊᕐᓂᒧᑦ ᐸᕐᓇᐅᑎᑦ ᓇᓗᓇᐃᕐᓯᒪᑦᓯᐊᕐᓗᒋᑦ.  ᐱᒻᒪᕆᐅᕗᖅ ᐃᓘᓐᓇᖏᓐᓄᑦ 
ᑐᒃᓯᕋᐅᑎᓕᐅᖅᑐᓄᑦ ᓇᓗᓇᐃᕐᓯᓯᐊᖁᓪᓗᒋᑦ ᒪᓕᒐᖏᑕ ᐋᖅᑭᒡᓱᕐᓯᒪᓂᖏᓐᓂᒃ ᐊᒻᒪ 
ᐅᓂᒃᑳᓕᐅᕆᐊᖃᕐᓂᖏᓐᓂᒃ, ᐱᔅᓇᓯᖓᓄᑦ, ᐃᑲᔪᕈᑎᐅᔪᑦ ᐊᒻᒪ ᐸᖅᑭᒡᖠᑦᓯᐊᕐᓂᒧᑦ ᐊᖏᕈᑎᒋᓯᒪᔭᖏᑦ 
ᐃᓗᐊᓂ ᑖᒃᑯᓇᓂ ᐸᕐᓇᐅᑎᓂ ᐊᒻᒪ ᕿᒥᕐᕈᓇᒃᑕᐅᓂᐊᖅᑐᑦ ᑐᓴᒐᒃᓴᓂᒃ ᐊᑐᕐᓗᑎᒃ ᐃᓗᐊᓃᑦᑐᓂᒃ 
ᐊᕐᕌᒍᑕᒫᕐᓯᐅᑎᑦ ᐅᓂᒃᑳᓕᖓᓂ ᑲᒪᓯᒪᒐᓗᐊᕐᒪᖔᑕ ᐊᖏᕈᑎᒋᓯᒪᔭᖏᓐᓂᒃ ᒪᓕᒐᖏᓐᓄᑦ, ᐱᔅᓇᓯᖓᓄᑦ, 
ᐃᑲᔪᕈᑎᓄᑦ ᐊᒻᒪ ᐸᖅᑭᒡᖠᑦᓯᐊᕐᓂᒧᑦ ᐸᕐᓇᒍᑎᖏᑦ ᒪᓕᓐᓂᖏᑉᐸᒋᑦ ᐃᓚᖏᓐᓂᒃ 
ᐊᓯᐅᔨᑐᐃᓐᓇᕆᐊᖃᖅᑐᑦ ᐅᕝᕙᓘᓐᓃᖅ ᐃᓘᓐᓇᖏᓐᓂᒃ ᑎᒥᐅᔪᒧᑦ ᑐᓂᐅᖅᑲᖅᑕᐅᕙᒃᑐᓂᒃ ᐊᕐᕌᒍᑉ 
ᐃᓗᐊᓂ ᐊᒡᒋᖅᑐᒥ ᑭᖑᓪᓕᕐᒥ. 

ᐃᓗᓕᖏᑕ ᓇᓂᑦᑎᓯᖏᑦ:  ᐅᑯᐊ ᒪᒃᐱᒐᐃᑦ ᐊᒡᒋᖅᑐᑦ ᓇᓗᓇᐃᕐᓯᓯᒪᕗᑦ ᐆᒃᑐᑎᓕᐊᓂᒃ ᐃᓗᓕᖏᓐᓄᑦ 
ᓇᓂᑦᑎᓯᒋᓂᐊᖅᑕᖏᓐᓂᒃ ᒪᓕᒐᖏᓐᓄᑦ, ᐱᔅᓇᓯᓄᑦ, ᐃᑲᔪᕈᑎᓄᑦ ᐊᒻᒪ ᐸᖅᑭᒡᖠᕐᓂᒧᑦ ᐸᕐᓇᐅᑎᖏᓐᓄᑦ.  
ᑐᒃᓯᕋᐅᑎᓕᐊᖑᔪᑦ ᒪᓕᒋᐊᑐᖏᑦᑑᒐᓗᐊᑦ ᐅᓂᒃᑳᓕᐅᕐᓂᒧᑦ ᐋᖅᑭᒡᓯᒪᓂᕐᒧᑦ, ᑭᓯᐊᓂ ᐅᖃᐅᑎᔭᐅᕗᑦ 
ᒪᓕᒐᖏᑦ, ᐱᔅᓇᓯᖏᑦ, ᐃᑲᔪᕈᑎᖏᑦ ᐊᒻᒪ ᐸᖅᑭᒡᖠᑦᓯᐊᕐᓂᒧᑦ ᐸᕐᓇᐅᑎᖏᑦ ᐱᔭᕆᖅᑕᐅᓯᒪᑦᓯᐊᕆᐊᖃᕐᒪᑕ 
ᐊᒻᒪ ᐱᖃᓯᐅᔾᔨᓯᒪᓗᑎᒃ ᑐᓴᒐᒃᓴᓂᒃ ᐊᑐᖅᑕᐅᔭᕆᐊᖃᕐᓂᐊᖅᑐᓂᒃ ᖁᓛᓂ ᓇᓗᓇᐃᖅᑕᐅᓯᒪᔪᓄᑦ. 

 
ᒪᓕᒐᖏᑦ, ᐱᔅᓇᓯᒧᑦ, ᐃᑲᔪᕈᑎᓄᑦ ᐊᒻᒪ ᐸᖅᑭᒡᖠᕐᓂᕐᒧᑦ ᐸᕐᓇᐅᑎᑦ 

ᐃᓗᓕᖏᑕ ᓇᓂᑦᑎᓯᖏᑦ 
 
ᐊᐅᓚᑦᓯᔨᓄᑦ ᓇᐃᓈᖅᑕᐅᔪᑦ:  ᑐᓂᓯᓗᓂ 5-7-ᓄᑦ ᒪᒃᐱᒐᖃᖅᑐᓂᒃ ᓇᐃᓇᕐᓯᓯᒪᔪᓂᒃ ᑐᒃᓯᕋᖅᑑᑉ 
ᒪᓕᒐᖏᓐᓄᑦ, ᐱᔅᓇᓯᖓᓄᑦ, ᓄᓇᕗᒧᑦ ᐃᑲᔪᕈᑎᒋᓂᐊᖅᑕᖓᓄᑦ ᐊᒻᒪ ᐸᖅᑭᒡᖠᕐᓂᕐᒧᑦ 
ᐸᕐᓇᐅᑎᒋᓂᐊᖅᑕᖏᓐᓂᒃ, ᓇᓗᓇᐃᕐᓯᓯᒪᓗᑎᒃ ᐱᓪᓗᐊᑕᐅᓂᖏᓐᓄᑦ ᐱᔾᔪᑎᖏᓐᓂᒃ: ᑐᒃᓯᕋᖅᑑᑉ 
ᐊᖏᕐᓯᒪᓂᕆᔭᖓᓂᒃ ᐱᑦᓯᐊᕐᓗᓂ ᒪᓕᖕᓂᖓᓂᒃ ᒪᓕᒐᖏᓐᓂᒃ ᐊᒻᒪ ᑲᒪᑦᓯᐊᕐᓗᓂ ᐸᖅᑭᒡᓯᕐᓂᖓᓂᒃ; 
ᑐᒃᓯᕋᖅᑑᑉ ᓴᓇᔪᓐᓇᕐᓂᖓᓂᒃ ᐊᒻᒪ ᐊᐅᓚᑦᓯᔪᓐᓇᕐᓂᖓᓂᒃ ᑮᓇᐅᔭᓕᐅᕈᓐᓇᖅᑐᒥᒃ ᐱᔅᓇᓯᒥᒃ, 
ᑮᓇᐅᔭᓕᐅᕐᓗᑎᒃ ᐊᒻᒪ ᐃᑲᔪᕈᑎᓕᐅᕐᓗᑎᒃ ᓄᓇᕗᒥᐅᓄᑦ; ᐊᒻᒪ ᑐᒃᓯᕋᖅᑑᑉ ᐊᖏᕐᓯᒪᓂᕆᔭᖓᓂᒃ 
ᐊᑐᕐᓂᐊᕐᓂᖓᓂᒃ ᐃᑲᔪᕈᑎᓂᒃ ᐊᖏᓂᖅᐹᖑᔪᓂᒃ ᑐᓂᔭᐅᓯᒪᓂᕆᔭᖓᓐᓂᑦ  ᐅᖁᒪᐃᓐᓂᕐᓂᒃ 
ᓄᓇᕗᒥᐅᓄᑦ. 
 
ᖃᓄᐃᓚᐅᕐᒪᖔᑦ: ᑐᓂᓯᓗᓂ ᓇᓗᓇᐃᕐᓯᒪᔪᓂᒃ ᖃᓄᐃᓚᐅᕐᒪᖔᑦ ᐅᓂᒃᑳᕐᓯᒪᔪᓂᒃ ᑐᒃᓯᕋᖅᑑᑉ 
ᑲᒻᐸᓂᖓ/ᑎᒥᖁᑎᖓ ᐃᔨᒋᓂᖅᓴᐅᓗᓂ ᐅᑯᓂᖓ: ᖃᓄᐃᓚᐅᕐᓯᒪᖕᒪᖔᑦ ᑎᒥᐅᔪᖅ 
ᐱᕙᓪᓕᐊᑎᑕᐅᑎᓪᓗᒍ ᐊᒻᒪ ᐱᓕᕆᔾᔪᑎᑦ ᐱᐅᓯᒋᐊᕈᑕᐅᓯᒪᔪᑦ ᒪᓕᒐᖏᓐᓄᑦ, ᑲᒪᑦᓯᐊᕐᓂᕐᒧᑦ 
ᐸᖅᑭᒡᖠᔾᔪᑎᓂᒃ ᐊᒻᒪ ᓴᓇᓂᕐᒧᑦ ᒪᑐᐃᖓᑦᓯᐊᕐᓗᑎᒃ, ᓴᖅᑭᔮᑦᓯᐊᕐᓗᑎᒃ ᐊᒻᒪ ᑭᐅᔪᓐᓇᑦᓯᐊᕐᓗᑎᒃ 
ᐊᐅᓚᓂᐅᔪᓂᒃ; ᐊᑐᑦᓯᐊᕐᓗᑎᒃ ᐃᖅᑲᓇᐃᔭᖅᑎᓄᑦ ᐊᒻᒪ ᑮᓇᐅᔭᓕᐅᕈᑎᐅᓇᓱᐊᖅᑐᓄᑦ ᐃᑲᔪᕈᑎᐅᔪᓂᒃ 
ᓴᖅᑭᑦᑐᓂᑦ ᑐᓂᔭᐅᓂᕐᒧᑦ ᐅᖁᒪᐃᓐᓂᕐᓂᒃ; ᐊᒻᒪ ᐱᓕᕆᔪᓐᓇᕐᓂᕆᔭᖏᑦ ᑖᒃᑯᐊ ᓯᕗᒧᐊᑦᓯᐊᖁᓪᓗᒋᑦ 
ᐃᑲᔪᕈᑎᐅᔪᑦ ᐊᔾᔨᒌᒃᑐᒃᑯᑦ ᑐᓂᐅᖅᑲᖅᑕᐅᖁᓪᓗᒋᑦ ᐊᑐᖅᑕᐅᖁᓪᓗᒋᓪᓗ.  ᑐᓂᓯᓗᑎᒃ ᓇᐃᓈᕐᓯᒪᔪᓂᒃ 
ᓯᕗᓂᑦᑎᓐᓂ ᑲᒻᐸᓂᐅᑉ ᑎᒥᐅᔪᓪᓘᓐᓃᑦ ᐱᓕᕆᓯᒪᔭᖏᓐᓄᑦ (ᑎᒥᐅᔪᑉ ᐱᓕᕆᓯᒪᔭᖏᑦ, 
ᐃᖃᓪᓕᐊᕐᓯᒪᓂᕆᔭᖏᓪᓗ, ᐊᓯᖏᓪᓗ). 
 
ᑲᒻᒪᓂᐅᔪᖅ/ᑎᒥᐅᔪᖅ: ᑐᓂᓯᓗᓂ ᓇᓗᓇᐃᕐᓯᒪᔪᓂᒃ ᑲᒻᒪᓂᐅᑉ/ᑎᒥᐅᔪᒧᑦ, ᐱᖃᓯᐅᑎᓯᒪᓗᑎᒃ 
ᓇᖕᒥᓂᖃᕐᓂᕐᒧᑦ ᐊᒻᒪ ᒥᐅᓂᕆᔭᐅᓂᖓᓄᑦ ᐋᖅᑭᒡᓯᒪᓂᖁᑎᒋᔭᐅᔪᒧᑦ, ᑎᒥᐅᔪᒧᑦ ᐋᖅᑭᒡᓱᕐᓯᒪᓂᖓᓄᑦ 
ᑎᑎᕋᕐᓯᒪᔪᑦ ᐊᓯᖏᓪᓗ.  ᑐᓂᓯᓗᑎᒃ ᓇᓗᓇᐃᕐᓯᒪᔪᓂᒃ ᑐᒃᓯᕋᖅᑑᑉ ᑲᒻᐸᓂᐊᑕ ᑎᒥᖁᑎᐊᑕᓘᓐᓂᑦ 
ᒪᓕᒐᖏᑕ ᐋᖅᑭᒡᓱᕐᓯᒪᓂᖓᓐᓄᑦ.  ᓇᓗᓇᐃᕐᓯᓗᑎᒃ ᐊᒻᒪ ᐃᓗᓕᖏᓐᓂᒃ ᖃᓄᖅ ᑲᒻᐸᓂ ᑎᒥᐅᔪᕐᓘᓐᓂᑦ 
ᐸᕐᓇᐅᑎᖃᕐᒪᖔᑦ ᐱᓕᒻᒪᒃᓴᖁᓪᓗᒍ ᐊᒻᒪ ᒥᐊᓂᕐᓯᓕᒻᒪᒃᓴᖁᓪᓗᒍ ᓴᓇᔪᓐᓇᕐᓯᓂᐊᕐᒪᑦ ᐊᐅᓚᑦᓯᔪᓐᓇᕐᓯᓗᓂ 
ᓯᕗᒧᐊᑦᓯᐊᖅᑐᒥᒃ ᐃᖃᓪᓕᐊᖅᑐᓕᕆᓂᕐᒥᒃ.  ᑐᒃᓯᕋᖅᑐᑦ ᐅᖃᐅᑎᔭᐅᕗᑦ ᑖᒃᑯᐊ ᐱᓪᓗᐊᑕᐅᓂᖏᑦ 
ᐱᔾᔪᑎᐅᔪᑦ ᓇᓗᓇᐃᖅᑕᐅᓯᒪᔪᑦ ᐸᕐᓇᐅᑎᓂ ᐱᖃᓯᐅᔾᔭᐅᓯᒪᓂᖏᓐᓂᒃ. 
 
ᒪᓕᒐᖏᓐᓄᑦ ᐱᓕᕆᐊᖃᖅᑐᑦ 
 
ᒪᓕᒐᖏᓐᓄᑦ ᐸᕐᓇᐅᑎᑦ: ᑐᓂᓯᓗᑎᒃ ᓇᓗᓇᐃᕐᓯᓯᒪᔪᓂᒃ ᑐᒃᓯᕋᖅᑑᑉ ᑲᒻᐸᓂᖓᓄᑦ ᑎᒥᖁᑎᖓᓄᓪᓘᓐᓃᖅ 
ᓯᕗᓂᒃᓴᒧᑦ ᐸᕐᓇᐅᑎᖏᓐᓂᒃ ᐱᐅᓯᒋᐊᕈᑕᐅᓂᐊᖅᑐᓂᒃ ᒪᓕᒐᖏᓐᓄᑦ, ᐊᒻᒪ ᒪᑐᐃᖓᓂᖓᓄᑦ, 
ᓴᖅᑭᔮᑦᑎᐊᕐᓂᖓᓄᑦ ᐊᒻᒪ ᑭᐅᔪᓐᓇᕆᐊᖃᕐᓂᖓᓄᑦ ᐃᓚᒋᔭᐅᔪᖁᑎᖏᓐᓄᑦ ᐊᐅᓚᑕᖓᑕ.  
ᓇᓗᓇᐃᕐᓯᓗᓂ, ᑎᑎᕋᕐᓯᒪᔪᑎᒍᑦ ᐊᔪᕐᓇᖏᑦᑕᕌᖓᑦ ᐊᖏᕐᓯᒪᓂᕆᔭᖏᓐᓂᒃ ᐊᒻᒪ ᖃᖓᒃᑯᑦ 
ᐱᓕᕆᔭᐅᓐᖑᐊᕋᔭᕐᒪᖔᑕ. 

ᐱᔅᓇᓯᖃᕐᓂᒧᑦ ᐱᓕᕆᐊᖃᖅᑐᑦ 
   
ᐊᐅᓚᑦᓯᓂᕐᒧᑦ ᐸᕐᓇᐅᑎᑦ:  ᑐᓂᓯᓗᑎᒃ ᓇᓗᓇᐃᖅᑎᕐᓯᒪᔪᓂᒃ ᐊᐅᓚᓂᖓᓄᑦ, ᐱᖃᓯᐅᑎᓗᒍ 
ᓇᓗᓇᐃᖅᑎᕐᓯᒪᔪᓂᒃ ᐊᖑᓇᓱᖕᓂᕐᒧᑦ ᐸᕐᓇᐅᑎᒋᓂᐊᖅᑕᖏᓐᓂᒃ ᐊᒻᒪ ᓇᓗᓇᐃᕐᓯᒪᓗᓂ 
ᓴᓗᒻᒪᖅᓴᐃᕕᐅᓂᐊᖅᑐᓄᑦ ᐊᒻᒪ ᓂᐅᕐᕈᑎᒃᓴᐅᓂᐊᖅᑐᓄᑦ ᐸᕐᓇᐅᑎᖏᑦ. 
 
ᑮᓇᐅᔭᓕᕆᓂᕐᒧᑦ ᐸᕐᓇᐅᑎᑦ: ᑐᓂᓯᓗᓂ ᓇᓗᓇᐃᖅᑎᕐᓯᒪᔪᓂᒃ ᑲᒻᐸᓂᐅᑉ/ᑎᒥᐅᔫᑉ 
ᑮᓇᐅᔭᖃᖅᑎᑦᓯᓂᖓᓄᑦ ᐊᒻᒪ ᑮᓇᐅᔭᓕᕆᓂᕐᒧᑦ ᐱᓕᕆᐊᖏᓐᓄᑦ. ᑕᐃᒃᑯᓄᖓ ᑎᒍᒥᐊᖅᑎᐅᔪᓄᑦ 
ᑐᓂᔭᐅᓂᕐᒧᑦ ᐅᖁᒪᐃᓐᓂᕐᓂᒃ, ᑐᓂᓯᓗᑎᒃ ᑮᓇᐅᔭᓕᕆᔨᓂᑦ ᑕᒻᒪᕐᓯᒪᔪᖅᓯᐅᖅᑕᐅᓯᒪᓗᑎᒃ 
ᑮᓇᐅᔭᓕᕆᔾᔪᑎᖏᑦ ᐊᕐᕌᓂᓴᐅᔪᑦ.  ᑐᓂᓯᓗᑎᒃ ᑮᓇᐅᔭᓕᕆᓂᕐᒧᑦ ᒥᒃᓴᐅᓴᒃᑕᐅᓯᒪᔪᓂᒃ ᐊᕐᕌᒍᒧᑦ 
ᐊᑐᖅᑕᐅᔪᒧᑦ, ᓇᓗᓇᐃᕐᓯᓯᒪᓗᑎᒃ ᑮᓇᐅᔭᓂᒃ ᐃᓯᖅᐸᓪᓕᐊᓂᐊᖅᑐᒋᔭᐅᔪᓂᒃ ᐊᒻᒪ 
ᐊᑭᓕᐅᑎᒋᔭᐅᓂᐊᖅᑐᒋᔭᐅᔪᓂᒃ (ᐊᐅᓚᔾᔪᑎᖏᓐᓄᑦ ᐊᑭᖏᑦ, ᐊᓪᓚᕕᓕᕆᔾᔪᑎᓄᑦ ᐊᑭᖏᑦ).  
ᓇᓗᓇᐃᕐᓯᓗᑎᒃ ᑐᒃᓯᕋᐅᑎᓕᐊᓂᒃ ᑮᓇᐅᔭᓂᒃ ᐊᑐᕐᓂᕐᒧᑦ ᐱᓕᕆᔾᔪᑕᐅᓂᐊᖅᑐᓂᒃ ᐊᒻᒪ ᓇᓗᓇᐃᕐᓯᓗᑐᒃ 
ᐱᕐᔪᐊᖑᔪᓂᒃ ᐊᖏᓯᔾᔨᕐᓂᐅᔪᓂᒃ ᐊᕐᕌᓂᓴᕐᓂᑦ. 
 
ᐊᑐᓕᖅᑎᑦᓯᕐᓂᒧᑦ ᐸᕐᓇᐅᑎᑦ:  ᓇᓗᓇᐃᕐᓯᓗᑎᒃ ᐊᐅᓚᔾᔭᐃᒋᐊᕐᓂᒧᑦ ᐸᕐᓇᐅᑎᓂᒃ ᐱᓕᕆᔭᐅᕕᒃᓴᖏᑦ 
ᓇᓗᓇᐃᖅᑕᐅᓯᒪᓗᑎᒃ ᒫᓐᓇᐅᔪᒥᑦ ᓯᕗᓂᒃᓴᒧᑦ ᐃᖃᓪᓕᐊᕐᓇᕐᓄᑦ.  ᓇᓗᓇᐃᕐᓯᓯᒪᓗᑎᒃ 
ᐊᖏᕈᑎᒋᔭᐅᓯᒪᔪᓂᒃ ᑎᒥᐅᒧᒧᑦ ᐊᒻᒪ ᐱᓕᕆᕕᐅᔪᒧᑦ ᐱᕙᓪᓕᐊᑎᑦᓯᓂᕐᒧᑦ ᐊᒻᒪ ᐃᓄᖕᓂᒃ 
ᐃᓚᐅᑎᑦᓯᓂᕐᒧᑦ. 
 
ᐃᑲᔪᕈᑎᖃᕐᓂᑦᒧ ᐱᓕᕆᐊᖃᖅᑐᑦ 
 
ᐃᑲᔪᕈᑎᖃᕐᓂᒧᑦ - ᐃᖅᑲᓇᐃᔭᖅᑎᑦᓯᕐᓂᒧᑦ:  ᓇᓗᓇᐃᕐᓯᒪᓗᒋᑦ ᑐᕌᖅᑐᒃᑯᑦ ᐊᒻᒪ ᑐᕌᖏᑦᑐᒃᑯᑦ 
ᐃᖅᑲᓇᐃᔭᖅᑎᑦᓯᓂᕐᒧᑦ ᐃᑲᔪᕈᑕᐅᓂᐊᖅᑐᑦ ᓴᖅᑭᓐᓂᐊᖅᑐᑦ ᐅᖁᒪᐃᓐᓂᕐᓂᑦ ᑐᓂᔭᐅᒃᐸᑕ ᓄᓇᕗᒥᐅᓄᑦ 
ᐊᒻᒪ ᐱᓗᐊᖅᑐᒥᒃ ᐃᓄᖕᓂᑦ.  ᓇᓗᓇᐃᕐᓯᓯᒪᓗᑎᒃ ᐸᕐᓇᐅᑎᖏᓐᓂᒃ ᐊᒻᒪ ᐊᖏᕈᑎᒋᓯᒪᔭᖏᓐᓂᒃ 
ᐅᓄᕐᓯᒋᐊᖅᑕᐅᖁᓪᓗᒋᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐃᑲᔪᕈᑎᐅᔪᑦ ᓯᕗᓂᒃᓴᒧᑦ.  ᓇᓗᓇᐃᕐᓯᒪᓗᒋᑦ 
ᐸᕐᓇᐳᑎᖏᑦ ᓴᓇᔾᔪᑕᐅᓂᐊᖅᑐᑦ/ᐊᑐᓕᖅᑎᑦᑎᔾᔪᑕᐅᓂᐊᖅᑐᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐊᒻᒪ 
ᐃᖅᑲᓇᐃᔭᖅᕕᖃᑦᓯᐊᖅᑎᑦᓯᕐᓂᒧᑦ, ᐅᓄᕐᓂᖅᓴᐅᓕᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑖᕆᔭᐅᔪᑦ ᐊᒻᒪ 
ᐃᖅᑲᓇᐃᔭᖅᑎᒋᔭᐅᖏᓐᓇᖁᓪᓗᒋᑦ. 
 
ᐃᑲᔪᕈᑎᑦ -  ᐱᓕᒻᒪᒃᓴᐃᓂᖅ ᐊᒻᒪ R&D:  ᓇᓗᓇᐃᕐᓯᒪᔪᑦ ᑐᒃᓯᕋᐅᑎᓕᐊᑦ ᑮᓇᐅᔭᓂᒃ 
ᐊᑐᒃᑲᓐᓂᕐᓂᐊᕐᓂᖏᓐᓂᒃ ᐱᓕᒻᒪᒃᓴᐃᓂᕐᒧᑦ ᐊᒻᒪ R&D ᐊᒻᒪ ᐃᑲᔪᕈᑎᒃᓴᐅᒐᔭᖅᑐᓂᒃ ᑖᒃᑯᓇᓐᖓᑦ 
ᓴᖅᑭᑦᑐᓂᑦ ᑮᓇᐅᔭᓂᑦ ᐊᑐᕐᓂᕐᒥᑦ. 
 
ᐃᑲᔪᕈᑎᑦ – ᐃᖃᓪᓕᐊᖅᑐᓕᕆᓂᕐᒧᑦ ᑮᓇᐅᔭᓂᒃ ᐊᑐᕐᓂᖅ:  ᓇᓗᓇᐃᕐᓯᒪᓗᒋᑦ ᑐᒃᓯᕋᐅᑎᐅᔪᑦ 
ᐃᑲᔪᕈᑎᐅᒐᔭᖅᑐᑦ ᕿᓂᕐᓂᕐᒧᑦ ᐃᖃᓪᓕᐊᕐᕕᒃᓴᐅᔪᓂᒃ ᑮᓇᐅᔭᖁᑎᖏᓐᓄᑦ, ᐊᒻᒪᓗ ᑮᓇᐅᔭᓂᒃ ᐊᑐᕐᓂᖅ 
ᐃᖃᓪᓕᐊᕈᑎᓄᑦ ᐱᖁᑎᓄᑦ ᐊᒻᒪ ᐃᑲᔪᕈᑎᐅᒐᔭᖅᑐᑦ ᓴᖅᑭᑦᑐᑦ ᑖᒃᑯᓇᓐᖓᑦ ᑮᓇᐅᔭᓂᑦ ᐊᑐᓂᕐᒥᑦ. 
 
ᐃᑲᔪᕈᑎᑦ – ᐊᓯᖏᓐᓄᑦ ᑮᓇᐅᔭᓂᑦ ᐊᑐᕐᓂᖅ:  Dᓇᓗᓇᐃᕐᓗᒋᑦ ᑐᒃᓯᕋᐅᑎᐅᒐᔭᖅᑐᑦ ᑮᓇᐅᔭᓄᑦ 
ᐊᑐᕈᑕᐅᓂᐊᖅᑐᑦ ᓯᓚᑖᒎᖅᑐᓄᑦ ᐃᖃᓪᓕᐊᖅᑐᓕᕆᓂᐅᑉ ᐊᒻᒪ ᐃᑲᔪᕈᑎᐅᔪᑦ ᐱᔭᐅᔭᒐᔭᖅᑐᑦ ᑖᒃᑯᓇᓐᖓᑦ 
ᑮᓇᐅᔭᓂᑦ ᐊᑐᕐᓂᕐᒥᑦ. 
 
ᐃᑲᔪᕈᑎᑦ – ᓇᐃᓈᕐᓯᒪᔪᑦ:  ᓇᐃᓈᕐᓯᓯᒪᓗᑎᒃ ᐸᕐᓇᐳᑎᓂᒃ ᐊᒻᒪ ᐊᖏᕈᑕᐅᓯᒪᔪᓂᒃ ᐊᑐᑦᓯᐊᖁᓪᓗᒋᑦ 
ᐃᑲᔪᕈᑎᐅᔪᓂᒃ ᓄᓇᕗᒥᐅᓄᑦ.  ᐃᑲᔪᕈᑎᐅᔪᑦ ᓇᓗᓇᐃᕈᑎᖏᓐᓄᑦ ᐊᑐᕐᓗᑎᑦ, ᐱᖃᓯᐅᑎᓗᒋᑦ ᐅᑯᐊ 
ᓇᓗᓇᐃᕈᑎᐅᔪᑦ:  

ᒪᐃ  2007 7



• ᐃᓗᓕᖏᑦ ᐃᖅᑲᓇᐃᔭᖅᑎᐅᓂᐊᖅᑐᑦ: ᐅᓄᕐᓂᖏᑦ ᐃᓄᐃᑦ ᐊᒻᒪ ᐃᓄᓪᓚᕆᐅᖏᑦᑐᑦ; 
ᐃᖅᑲᓇᐃᔭᕐᓇᐃᑦ ᐃᑲᕐᕋᖏᑦ ᐃᖅᑲᓇᐃᔭᖅᑕᐅᔪᑦ ᐊᑐᓂᖅᑐᓄᑦ; ᐊᒻᒪ ᑮᓇᐅᔭᓕᐊᖏᑦ 
ᐊᑐᓂ ᐊᕐᕌᒍᑉ ᒡᒍᖅᑐᕐᓯᒪᓂᖓᓂ; 

• ᐅᓄᕐᓯᒋᐊᕐᓗᒋᑦ ᐃᖅᑲᓇᐃᔭᖅᑎᐅᔪᑦ; ᐅᓄᕐᓂᖏᑦ ᐃᓄᐃᑦ ᐊᒻᒪ ᐃᓄᓪᓚᕆᐅᖏᑦᑐᑦ 
ᑮᓇᐅᔾᔭᒃᓴᖏᓐᓄᑦ ᐊᕐᕌᒍᑉ ᐃᓚᖓᓄᑦ, ᐆᒃᑑᑎᒋᓗᒍ < $5K, $5-15K, $15-25K, 
ᐊᓯᖏᓪᓗ.; ᐊᒻᒪ 

• ᐃᖅᑲᓇᐃᔭᖅᑎᑖᕐᓂᖅ, ᐃᖅᑲᓇᐃᔭᖅᑎᖃᐃᓐᓇᕋᓱᐊᕈᑎᑦ ᐊᒻᒪ ᐃᖅᑲᓇᐃᔭᖅᑎᑦ 
ᐊᓯᔾᔨᖅᑕᕐᓂᖏᑦ: ᐃᓄᐃᑦ ᐊᒻᒪ ᐃᓄᓪᓚᕆᐅᖏᑦᑐᑦ ᐃᖅᑲᓇᐃᔭᖅᑎᑖᕆᔭᐅᔪᑦ, ᐱᔾᔪᑎᖏᑦ 
ᐃᖅᑲᓇᐃᔭᖅᑎᑕᐅᖏᓐᓂᖏᓐᓄᑦ. 

 
 
ᐸᖅᑭᒡᓯᑦᓯᐊᕐᓂᕐᒧᑦ ᐱᓕᕆᔾᔪᑎᑦ 
 
ᑲᒪᑦᓯᐊᕐᓗᓂ ᐸᖅᑭᒡᓯᑦᓯᐊᕐᓂᖅ:  ᓇᓗᓇᐃᕐᓗᒋᑦ ᑐᒃᓯᕋᖅᑑᑉ ᑐᑭᓯᓯᒪᓂᕆᔭᖓ ᑐᑭᖓᓄᑦ ᐊᒻᒪ 
ᐱᒻᒪᕆᐅᓂᖓᓄᑦ ᑲᒪᑦᓯᐊᕐᓂᕐᒧᑦ ᐸᖅᑭᒡᖠᕈᑎᓄᑦ.  ᓇᓗᓇᐃᕐᓗᒋᑦ ᑐᒃᓯᕋᖅᑑᑉ ᑭᖑᓂᑦᑎᓐᓂ 
ᐱᓂᐊᕐᓂᕆᓚᐅᖅᑕᖏᑦ ᑲᒪᑦᓯᐊᕋᓱᐊᖅᑎᓪᓗᒍ ᐸᖅᑭᖠᕈᑎᓂᒃ. 
 
ᐸᖅᑭᒡᖠᑦᓯᐊᕐᓂᒧᑦ ᐸᕐᓇᐅᑎᑦ:  ᓇᓗᓇᐃᕐᓗᒋᑦ ᐆᒃᑐᕋᐅᑕᐅᓂᐊᖅᑐᑦ ᑐᒃᓯᕋᖅᑐᒧᑦ ᒪᓕᒃᑕᐅᖁᓪᓗᒋᑦ 
ᐊᑐᓂ ᐊᑐᕆᐊᖃᖅᑐᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᒪᓕᒐᖅᑎᒍᑦ 
ᐊᑐᕆᐊᖃᖅᑕᖏᑦ ᑲᒪᑦᓯᐊᕐᓂᐊᕐᓗᓂ ᐸᖅᑭᒡᖠᔾᔪᑎᑦ.  ᓇᓗᓇᐃᕐᓗᒋᑦ, ᑎᑎᕋᕐᓯᒪᔪᑎᒍᑦ ᐱᔭᕆᐊᖃᕌᖓᑦ, 
ᐊᖏᕈᑕᐅᓯᒪᔪᑦ ᐊᒻᒪ ᖃᖓᒃᑯᑦ ᐱᓕᕆᔭᐅᓂᐊᕐᒪᖔᑕ. 

